
e faasoa faamatalaga mo a’oga i le gagana Samoa 

Faasilasilaga aumaimoa 

o le upega ola888.com 
                                                                 

O loo faasolosolo malie pea le atia’eina o 

la tatou upega tafa’ilagi. Ua taumafai e 

faaopoopo i ai se alaata o ata gaoioi 

(video) e ala i le tautua a le Utube.  

   Ua manatu o se avanoa lea e mafai ai 

ona avanoa le fanau i lea fo’i auala o 

a’oa’oga mo a latou su’esu’ega 

faapotua’oga.  

   E talosagaina lau lagolago i le tuuina 

mai o se ata e aoga mo le fanau ma i 

tatou uma. E mafai ona fesoota’i mai i  

numera poo imeli o i luga, pe afai e te fia 

fesoasoani mai i lenei fuafuaga.  

  Soo se video, pese, tala, lesona tau  

gagana, faaaliga a le tou a’oga, e talia ma 

le fiafia. E te maua le alaata i le itulau 

muamua o le upega. Ma le faaaloalo.   

www.ola888.com 

  22 AUKUSO 2016  ~ Lomiga 25~ Upega Tafailagi: www.ola888.com  ~ Telefoni (09) 269-6186  ~ Tuatusi: saili.niupac@gmail.com; evaleon.books@gmail.com ~ E le faatauina ~ A Free Publication 

SE SUIGA I LE 

PULEGA A TEINE 

KALAMA   

 

 

FA’ALO MAI I LE SILIVA: O se taumate auā e le iloa e le asō le mea e 

tupu ataeao. Faato’ā 32 tausaga, ae fai mai nisi na’o e totoa e iloa le   

taimi e tuua ai le malae ae saili sona sui. Nisi o tagata ta’a’alo ta’uta’ua 

e pei o Muhammad Ali na faaleiloga le iuga ona ua tu umi i le maea. 

Mafua ai lona ma’i ma faalavelaveina ai se malologa fiafia faatagata 

matua. Mo Valerie, o ona aao. Pe avea le naunau ae iu ane i se 

taualuga e pei o lea na tupu ia Ali ma isi.  

Valerie o se foafoaga na faa’autama ai Aukilani i Saute 

Faasoa Faaopoopo:  

Levi Tavita 

 

O Valerie o le tasi taleni ta’alo  

e ave i ai le upu ‘e le laumaua.’  

   Laki i meaalofa faalenatura i 

tupuaga e uumi ma tino malolosi 

tua’a, laki foi i se siosiomaga 

faalenuu e ala i le lagolago a    

aiga, a’oga, faiaoga, uo ma 

tulaga uma na.   

   E maua le tomai e nisi, e 

saosaoa, malosi, finau, ’ausi, ae 

iai isi mea e le maua. Iā Valerie 

e toe lava ina maua uma ai.  

   E maua le tomai, maua le  

fuagatonu, maua le fāiā tonu e 

mafua ai ona pele i lana  

autapua’i.  

   Tomai i lona faiva e le fesiligia. 

Faafā lona avea ma siamupini  

o le lalolagi; faatolu i tauvaga fai  

i totonu o fale; siamupini faalua 

i le Olimipeka; faatolu siamupini 

a le Taupulega. Faatolu ona ia 

maua le Faalupega Tagata Taalo 

a Niu Sila i le Tausaga, avea ma  

Tagata Taalo Lalolagi i le 2014.  

   O le fuagatonu e faatatau i le 

tagata ta’alo atoa i lona uiga 

faaali i lona faiva o se polofesa, 

le aga tamalii ma le uiga faaali  

i isi uso taaalo i taimi uma. A 

fua i le 10 e mautinoa e maua e 

Valerie le 10 aato, faaopoopo i ai 

le mau ofoalofa e tele—Niu Sila 

ma fafo atu.  

   Ae iloga o ia i lena faiā ma  

lana ‘autapua’i lautele. Lena pa’i 

faaletagata i le isi tagata, e ese 

  ATALII O LE UILA  FAIA’OGA MAI FAFO  

ai le tama ta’alo polofesa ua soona 

mamafa ia te ia le faalagiga o le  

polofesa, poo lena e le taofiofi, e fiafia e 

tala’i lona ta’uta’ua (Muhammad Ali),  

peita’i o se tasi e aofa’ia i ai uiga taua 

uma na tatou te fesoota’i i ai o ni  

Samoa tapua’i. Lotonuu o se mea e le 

fesiligia, e le faualuga o se tasi a tatou 

aga tausaafia, e fa’aaloalo ma aga 

malie. E leai se faafoliga ia te ia. (O se 

tasi o teine ta’alo e le’i ta’ua le igoa i  

fualaau faasāina). E taunapa i le itu 

malie. E iloa atu lava le teine laitiiti 

alai i le tu’uga o moto i le ulu; e lē  

talitonu ua sili le togi a sana uo ia te ia.   

   E le o mautinoa le lumana’i, faato’ā 

32 tausaga. E leai se faailo lapata’i e 

ta’u mai ai ua tatau ona sili foe o le  

faatamasoaliiga. O iai le popolega ona  

o ta’otoga sa faia pe mata ua avea le 

atoaga o lona malosi.   

   Malolo? Ailoga. Faia’oga? Amepasa? 

Faipule? E le tauilo le mau filifiliga.   

La lea tatou te ioe uma, e le’i taitai le 

po siva e talanoa ai i se taualuga.  

        



    Ua sauni le faalapotopotoga a le 

SPCA, e momoli atu le fe’au o le alofa 

moomia mo latou i totonu o potua’oga 

a le atunuu.  

   E tolu tausaga o tapena mai lenei  

fuafuaga e ala i feutaga’iga a lana 

pulega ma taiulu o a’oga. E aofia i nei 

talanoaga le sootaga o le fe’au (alofa  

e malamalama—empathy) ma le taiala 

a’oga aoao, e faalautele atu lona uiga   

i meaola o loo tatou nonofo faatasi.   

    O le naunauga o le SPCA ia  

malamalama le fanau i uiga ma  

mana’oga o ituaiga ta’itasi, ma naunau 

foi e faafagafao nisi o i latou.  

    E tusa ma se 60,000 ni manu e  

       Afai o oe o se faia’oga mai Niu Sila, ua mana’o lou malo ia te oe 

       ITULAU  2 

    Afai o oe o se faia’oga mai Niu 

Sila, o loo e galue pe alaala i se 

nuu mamao, ua manao vave lou 

malo ia te oe.  

    O le fe’au taua lenei mai le malo 

e ala mai i lana minisita o A’oga, 

Hekia Parata.  

   E lata I se 4000 avanoa faia’oga 

o loo fia faatumuina i se taimi vave 

lava, ma ua sauni le malo e ofoina 

atu le konekalate faigaluega i le  

taimi lava e te toe taliu mai ai.  

   O le tuga lea o le mana’oga mo ni 

faia’oga i lenei taimi, e ui ina  

manatu le minisita o se faafitauli i le 

talimana’o ae le o se tama’i.  

   Ae na ia ta’utino lona faigata mo 

a’oga o loo sili ona aafia.  

   O le 4000 na ta’ua e faatatau 

tonu i mataupu faavae e pei o le 

Numera, Saienisi ma le Tekonolosi.  

   O le vala’au mo le fesoasoani a 

faia’oga o i vasā o le tasi lea auala 

ua uia e le malo e talia ai le 

faafitauli, e faaopoopo i isi auala.  

   O le tasi auala, o le polokalame o 

le A’oa’o Muamua (Teach First), lea 

ua pulunaunauina ai fanau o i  

iunivesite e avea ma ni faia’oga i ni 

tuutuuga faapitoa.  

     O se faiga o loo fetoa’i ai iuni a 

faia’oga ma le malo. E le o masuiga 

malie lea fetoa’iga.  

    Ua sauni fo’i le malo e ofoina atu 

se 100 avanoa faaopoopo o  

sikolasipi a’oga i lalo o le Teach NZ, 

e faaalu ai se $1.8 miliona i le  

tausaga.  O na avanoa e fitoi tonu 

lava i le Saienisi, Tekonolosi ma le 

Matematika.  

   Ua toe faaopoopo le seleni e saga 

Ripoti o le Vaiaso:  

       Minisita o A’oga a Niu Sila, Hekia Parata 

tala’iina ai fanau i totonu o iunivesite 

ma politeki le fe’au o le avea ma se  

faia’oga.  

    Ua mautinoa le vevela o le faafitauli 

i totonu o Aukilani. Ua mafua ai ona 

uia e le Asosi a Pule A’oga Aukilani se 

laasaga e le masani ai. Ua latou inivesi 

i le lata i se $1 miliona e faafaigaluega 

ai ni faia’oga se 40, mai le ulufale e  

aulia le lesitala faamaoni.  

    E iai ni ripoti o ni a’oga ua faata’u ni 

fale e nonofo ai faia’oga, o ni a latou 

inivesi e taofi ai faia’oga o loo moomia.   

 

Ata i lalo: Mautinoa se suiga matailoga 
i potua’oga a Niu Sila i le isi 5 tausaga 
i foliga ma nuu e o mai ai faia’oga.  

Sauni le SPCA e momoli atu le fe’au o le alofa i meaola i potua’oga 

tuuina atu ma tausia e le SPCA i 

tausaga ta’itasi. O pusi, maile e oo 

lava i manu felelei ua lafoa’iina, pe 

manunu’a, pe leiloloa fo’i, e toe 

foina ma tausia ma tālia ai ni aiga 

latou te vaetamaina.  

    A o le sini aupito taua o le 

faalaloina o uiga sauā e faia ia i 

latou e tagata. E manatu le SPCA e 

mafua ona o le le lava o se iloa i  

uiga ma mana’oga o ituaiga ta’itasi. A 

malamalama ona amata ai lea o se 

sootaga lelei.  

    O le molia atu o le savali i potua’oga 

o se auala sili lea le malosi. Amata i  

fanau iti le a’oga auā o i latou na e tula’i 

mai i tulaga ta’ita’i e faia ni tonu lelei mo 

latou.  

   I le taimi nei ua faamauina le fia auai  

o ni a’oga se 323 i le polokalame. E  

amata i se polokalame tauava e aofia ai 

ni a’oga se 22.  

   Afai e fia auai le tou a’oga, fesoota’i 

loa i le ofisa o le SPCA o loo lata ane.  

O loo tatala le avanoa.  



Faasoa o le Vaiaso:   

    “mafaufauga o le vaiaso”   

Aua e te fetuu le pogisa ae tutu sau lamepa 
Upu faataoto a tagata Saina  

    Sāvali a le SPCA o se ‘ai o le vaai mamao faaleta’ita’iga  

    Fai mai upu o le pese lotu Peretania, 

‘O mea pupula ma matagofie uma, o 

meaola lapopo’a ma laiti. O mea popoto 

ma ofoofogia atoa fo’i, na faia i latou 

uma e le Atua.’  

    O tatou uma o mea na faia e le Atua 

Foafoa, lapo’a laitiiti, fa aao pe lua aao, 

lele pe savali; ae tasi le mea e eseese 

ai; e faalagolago isi ituaiga ia i tatou le 

‘palealii’ o ana galuega, o i tatou e  

tausia ma vaavaai lelei i latou.  

   O se tausiga e moomia ai uiga taua 

tauletagata i le alofa, faapalepale,  

onosa’i ma le poto. Le alofa e tausi ai     

i latou auā o mea a le Atua; le poto e 

fa’aaoga ai i latou o ni auauna, uo, ni   

meafafaga e taumamafa ai, i faiga e 

atagia ai lo tatou alofa faatagata.  

    O le upu Peretania ‘empathy’ e  

faatatau i le malamalama i uiga ma 

mana’oga o le isi, e tupu ai le alofa ma 

le amana’ia o le isi tagata po o se sui 

mai se tasi ituaiga. O le alofa lea ua iai 

le onosa’i, faapalepale, faaaloalo ma le 

poto ua fili faatasi.   

   O le fuafuaga a le SPCA e amata 

se polokalame e faafeiloa’i ai le fanau  

i le lalolagi o isi ituaiga, o se ‘ai mo le  

vaai mamao i le lumana’i o fanau, le 

malo—tainane lo tatou paneta.   

    O le lagonaina o lea alofa, o se mea 

e malosi i le fanau, aemaise lava pe  

afai e tutupu a’e i ni si’osi’omaga e  

faata’ita’ia ai sea uiga lelei. Ae iai fo’i 

fanau e o mai i aiga e sauā i manu;  

aiga e tausi maile e faatau ma isi maile 

e maua ai tupe, e faafe’ai ona o  

mafua’aga vaivai ma le faapito. O fanau 

na e itiiti le avanoa latou te ‘aulagona  

ai se alofa i isi tagata pe a matutua—

tainane o ni fagafao latou te tausia.  

    Fai mai foma’i o le mafaufau, e mafua 

le alofa i fagafao ma isi ituaiga ona o  

sootaga lelei e pei o na e iloa i tagata;    

sootaga ua maua’a ona o le nonofo  

faatasi ma fetufa’i lagona. E avea ai se 

fagafao ma se uo mamae. E pei lona 

faiga o se isi fo’i tagata o le aiga.  

    A fua i le faamau o numera, e le 

faapena uma le faiga o fagafao a  

Niu Sila. E pei ona molimau le ripoti  

e tusa ma se 60,000 e tia’i i tausaga  

uma, e le tausia lelei—e sauaina isi.  

   E manatu ai o lenei toga fatu i loto  

ma lagona o fanau e mautinoa o le a 

fua mai i ni fua lelei mo aiga, le atunuu  

i aso o i luma. O se inivesi i aga silisili  

auā o mea ia e faalagolago i ai faavae  

o malo ma nuu malamalama.  

    E tele uiga silisili o loo ta’ua i le Taiala 

Aoao a le malo. E aofia ai le Empathy.  

O se uiga e faalagolago sona atina’e i le  

si’osi’omaga. E faamoemoe foi i faaa’oa’o 

lelei mai isi i aiga ma mafutaga; atoa se 

faamatalaga i totonu o potua’oga.  

   O lenei taulagalaga a le SPCA o le a 

avea ai le mau ma se faatinoga. E tula’i 

mai e le na’o se upu e taulagi i le Taiala  

a o se gaioiga e mafai ona tofoina e le  

fanau ma avea ma lesona aogā i le olaga.  

    A taga’i i le mau sauaga e faia e le  

ituaiga o le tagata i isi ituaiga e mata’utia. 

Le leai o se lagona faatagata e faatino ai, 

e pei o le alii lea na ia fasimateina ni 

leona sami e aunoa ma se mafua’aga. Le 

tula’i mai o le uiga malovale ma le fai fua 

lava, e solomua tupulaga. Tuu ane i 

sauaga i le foafoaga e iloga le faasaolo a 

tautai Asia i le gataifale, i le fagotaina o le 

malie mo ona apaapa ae lafoa’i le tino 

atoa i le sami mo se faata’ita’iga.  

   Taga’i i le faiga o tagata matutua a lenei  

atunuu. Le tuulafoa’iina ma le aunoa se 

ava ma se faaaloalo e avatu i ai. Lipotia 

soo osofa’iga o fale e nonofo ai. Mata’utia 

sauaga e faia. A fesili poo ai, o talavou, 

amata atu i le ta’i 10 tausaga.    

   O nisi o na talavou e leai ni sootaga ma 

ni matua matutua e pei o le to’atele. Ua 

aunoa se faasinomaga i le amio tatau,  

fagaina e ni si’osi’omaga faigata i aiga ma 

kegi. O latou na e sili le aogā i ai o lenei 

fuafuaga.   

   E manatu le faasoa o se nei polokalame 

(faaleiloga i le vaai a nisi), e mafai ona 

amatamea i le afuaga o ni sootaga e lelei 

mo fanau ma tagata uma. 

    Sa iai se vasega manafanafa e fiafia e 

asiasi i fale o tagata matutua. E pei o se 

mea fiafia i le aumatutua le faatalia mai   

o i latou. Atonu o ni faiga faapea e fausia 

ai na sootaga, ma tapu’e ai na uiga lelei a 

tauau e ninimo atu.  

   E tele lava mea lelei mo le fanau e 

mafai ona laga’ia i lenei fuafuaga. 

     

       ITULAU  3 
OLA 

OLA 

         ITULAU  3 

Tulimanu a Dr Popa: 

Fiafia e toe faatalofa atu i le mamalu o le 

aufaitau i lenei fo’i vaiaso. Malo le folau.    

    Ia, e amata se lipoti mai le moemoe o 

taula’iga o le matau ma lagona ma  

faalogona ua felogoa’i ai neura o le tino   

i lenei lava taimi—le tauvaga a le lalolagi 

i Rio Te Ianiro.  

    Ia, o le mea e mautinoa, i soo se 

tausinioga i taaloga e le na’o pine ma 

ausiga le mafua’aga, a o tala i tua o na 

ausiga mata’ina. Auā e leai se tagata 

ta’alo poo se taleni iloga na te’i ua oo i le 

tumutumu, e iai lava le mea na amata ai, 

mai lalo, i se amataga maulalo ma  

faaleiloga. E ma’eu lava na tala.   

    Mo a’u lava ia, ua avea taaloga ma  

auala e fealofani ai talavou a le lalolagi, e 

faailoa le agaga lotonuu, le talimalo lelei. 

E lilo i le vaai a le to’atele le mau tulaga  

faaletonu o loo feagai ma le malo o 

Perasili i lenei taimi. Tele ai faitioga i le 

faitau piliona tālā ua sasa’a i taaloga a o 

loo mafatia le lautele. E na o se $15  

e maua e se tagata faigaluega i le aso    

o loo tautua i le taaloga, ae fai ona o le  

lotonuu ma le talimalo lelei.    

    Ae mo faia’oga ma le fanau o loo  

muli’auloaina taaloga, e ma’eu le tele o 

mea taua e a’o’oga ai le fanau. Muamua  

i sini maualuluga ma aga silisili e 

faamuamua i soo se tausinioga. Ta’alo  

i le polo ae le o le tagata, o lona uiga e 

lelei le tausili a ia faia e tusa ma tulafono. 

Fa’aaloalo i le isi tagata ta’alo e pei ona e 

mana’o e fai atu ia te oe. Tauva e aunoa 

ma le faa’aimamago, o lona uiga e te 

faamoemoe i lou malosi ae le o le malosi 

o ni fualaau e pei ona tuua’iina ai nisi  

‘autaaalo. Ae sili ai o le ta’alo faatamalii 

faatausala.  

   A filifili se tagata ta’alo a le Pasefika o  

lenei seneturi i le ta’alo faatausala, e tuu 

uma a’u tupe i le igoa o Valerie Adams.  

Ia, o taimi faapea e fia Falealili ai fua se 

faia’oga sa a’oga ai Valerie. Momoli le 

faamalo i lenei tama’ita’i ua tatou Falealili 

uma ai i le lalolagi.    

    Tasi le mea e taua mo taaloga na aliali 

i lenei tauvaga, o le mataupu i tagata e 

faamasino. E lua pe tolu ni faaiuga na 

aliali manino ai le fai meapi’o. E foliga ua 

malo lagona faaitu’au ia latou filifiliga. 

Mafua ai ona faate’a. Ui lava i le malosi   

o le agaga o le faimeapi’o i nei aso, ae  

Faaauau i le itulau mulimuli  

 

Ni lesona mai le 

Olimipeka, SPCA 

ma talanoaga a 

manu

Laufatu a Samoa Laufatu a Samoa 

maua i le 200, 400 ma le 4 x 100 mita 
moligafu’a. Na faaluaina i le 2009 ina ua 

ia toe maua ni pine auro se tolu i le 
tauvaga siamupini sa faia i Siamani.  

    Aulia le 2011 toe maua ni auro se lua i 
le tauvaga siamupini a le lalolagi i le 100 

ma le 200 mita.  
    Lea fo’i ua toe tupu i le Olimipeka i Rio 

i le 2016. E 8 auro ua maua.  
    E o faatasi le ta’uta’ua ma faamanuiaga 
tautupe ua mafai ai ona fesoasoani i ona 

matua ma totogi ni tafaoga mo laua.  
 

E tele ni taofi i le mafuaaga o le saosaoa 
o Usain. Fai mai lona tina e le iloa poo  

tolo suamalie na fafaga ai a o pepe.  
Ae manatu lona tamā o Wellesley, e  

mafua i le tala o ona tagata.  
    O le aiga e tupuga mai i tagata  

Maroons, o ni pologa i lalo o pulega a  
Sepania i le 18 seneturi. Sa galulue i 

latou i le faiga o faatoaga a alii Sepania. 
Na sosola ese i latou mai o latou matai 

ma lalafi i atumauga.  
   O tagata e tutupu mai ai sa iloa i le 

saosaoa ona o le malolosi e fe’a’ei i luga  
o auvae mauga. E manatu lona tamā o 
Wellesley o le mafuaaga lea.  

    E leai se tagata ta’alo e le miti, ae iai 
mea e le tutusa ai.  

   E talitonu Wellesley e afua mai i  
si’osi’omaga faigata le taunuuga o ni miti.   

O le tama aupito saosaoa  

i le lalolagi 
 

O LE ATA: 

 

 

Tolu manu iti sa pepese 

Tatou sosola ma faatofa 

Ua lata mai le taumalulu  

Felelei i luga o le sami 

 

Felelei felelei e le malolo 

Felelei felelei tasi lua tolu 

 

Talofa e i nai manu ua momoe  

i le vasa 

Tuua ofaga mo se nuu  

mafanafana 

Felelei pea i le ao ma le po  

Leai se malolo 

 

Felelei felelei e le malolo 

Felelei felelei tasi lua tolu 

 

Taunuu le malaga ua latou osana 

Pepese faafetai viiga i le matai 

Fiafia ua mapu ia latou mea’ai  

Momoe filemu auā ua vaivai 

 

Felelei felelei e le malolo 

Felelei felelei tasi lua tolu. 

 

Tala: faavae mai i ripoti faamatala 

a le aufairipoti Olimipeka 2016 

Pese: e le iloa le fatuupu 

 

E tumu fale o aiga Iamaika i ata o a latou 
siamupini i taaloga, ae sili lava ona tele ata 

o la latou toa, le alii aupito saosaoa i le 
lalolagi. E femitai uma ai. E faapipii i potu 

o fale, totonu o ofisa faigaluega,  
ma nofoaga faitele. E tumu ai laupapa o  

faasalalauga faapisinisi. E leai se  
tamaitiiti a’oga na te le iloaina le igoa.  

    E mafai foi ona faia se tala faapea i le 
faitau miliona tamaiti o le lalolagi ua latou 
iloaina o ia. O lena ua e iloa le igoa.  

    O Usain Bolt o se tama e sau mai le  
malo o Iamaika. O Iamaika o se motu o le 

atu Karipine i le pito i saute o le malo tele 
o Amerika. E ta’uta’ua i le lalolagi i lana 

musika e ta’u o le reggae ma lana tama  
pese (Bob Marley) na faalauiloaina. E  

fiafia tagata tafafao e asiasi i ai, ona o 
ona matafaga mamā ma le talimalo o ona 

tagata.  
    O le tala o Usain e amata i se nuu tu  

mauga e igoa ia Trelawny. E mamao ese ma 
le taulaga. E gaoā le laufanua, e le  

faigofie ona o i ai taavale ona o le  
lauleaga. E mafai la ona faapea o Usain  

o se tama tuā—e le se tama o le taulaga.  
    Sa fai le faleoloa o ona matua e faatau 
ai meamata ma fualaau aina. A o laitiiti sa 

fiafia e taaalo ma lona uso i le kilikiti ma 
le soka, ae ina ua iloa e lona tamā lana 

taleni i le tamo’e, ona una’i lea e faia  
o lea.  

    Amata mai i le a’oga maualuga lona a’e 
mai e ala i tauvaga tamo’e a a’oga. I le 

fesoasoani a ni alii faia’oga na faasolosolo 
atu ai ana taumafaiga seia mafai ona ulu i 

tauvaga faavaomalo. Na fai ma sui o lona 
atunuu i le tauvaga a le atu Karipine na 

maua ai ana pine siliva i le 200 ma le 400 
mita.  

    I le 2002 na maua ai lana ulua’i pine  
auro i le tauvaga siamupini a le lalolagi, a o 
le Olimipeka o le 2008 i Saina na iloa uma 

ai e le lalolagi lona igoa. E tolu auro na ia 

O LE PESE:  



 

 kovana i le suiga o le 

 tulafono Samoa 1923 

 

1924 Taaloga lona lua ma 

 Fiti, malo 9-3 

 

     23 

1830 Feiloa’i misionare LMS 

 ma Malietoa i Sapapalii 

 

1887 Folafola le pule aoao a 

 Siamani i Apia      

 

     24 

1982 Tatala le Ioane Viliamu 

 i Apia 

 

     27 

2002 TNS. Malo le Leipa,       

 3 sui o Samoa i le 

 palemene: T Field, M 

 Gosche. W Laban 

1830 Feiloa’i Ioane Viliamu 

 ma Malietoa i luga o le 

 Savali o le Filemu 

 

1875 Faamamalu Faavae a 

 Sitanipeka; tofia  

 Afamasaga Moepa’u 

 kovana o Aana 

 

1982 Apia. Saini maliega va  

 o Samoa ma Niu Sila e 

 faaleaoga ai le iuga e 

 maua ai e se vaega o     

 tagata Samoa le  

 sitiseni Niu Sila 

 

   22 

1898 Tuumalo Laupepa 

 

1923 Filifilia ni fautua i le  

 

22 Aukuso 1969. Uluai ‘Faifaatoaga Talavou o le Tausaga’ 

23 Aukuso 1939. Maliu tusitala Robin Hyde Lonetona 

24 Aukuso 1878. Amata tautua nofoa alu i le ausa Ueligitone 

25 Aukuso 1916. Avea Frank Hughes ma uluai fitafita Niu Sila 

    e fasioti ( tafana e fitafita) ona o le tuua o le  

    togalauapi. Taua Muamua 

26 Aukuso 1894. Maliu le tupu lona lua Maori o Tawhiao 

27 Aukuso 1904. Faavae le Iunivesite a Vitoria I Ueligitone;  

    Faailoga ai le 60 Tupu Tamaitai 

             Aukuso i le Tala Faasolo o Niu Sila 

           O LOU TALA                      

 E iloga le vaitausaga 1993—1999 auā na 

faamauina ai se laasaga taua i le auai o tagata 

Samoa i upufai o malo a Niu Sila. Pine le auai  

o ona sui i faalapotopotoga o iuni i le tula’i mai  

o le afioga ia Taito e avea ma faipule Samoa 

muamua tainane le Pasefika. Tula’i mai o se 

faipule a le Leipa mo Otara i le 1993-1996.  

Faaauau le tautua mo Magele i le soloaiga na 

sosoo ai (1996-1999), toe filifilia e Magele i isi 

paea’iga e tolu, atoa ai se 15 tausaga i le faiva  

o upufai. O le isi vaega o le tala i le alii faipule  

ua silafia lava. O Anae Arthur Anae na ulufale  

i le 1996 e tasi lana paea’iga, a o se faamau i le 

tala faasolo lona avea ma ulua’i faipule Samoa  

i le vaega faaupufai a le National. Ua silafia fo’i  

le isi vaega o le tala e sosoo ai i lona faaauau 

pea o le tautua faaupufai i totonu o le fono a  

Manukau ma Aukilani o loo galue ai nei. O  

Mark Gosche poo le afioga ia Vui e puupuu lona 

taimi i le palemene ae na au i le tofi minisita. Na 

faauilavea se faalavelave tauleaiga ma filifili ai e 

faamuta lana tautua. O loo galue pea i nisi tiute 

faalemalo e iai le Matagaluega o Mataupu Tagata 

o Atumotu sa tautua ai. O le tama’ita’i o Winnie  

Laban poo le afioga ia Luamanuvao na ulufale i le 

1999, sa tofia o se minisita (Tagata o Atumotu), 

fa’aauau le tautua ina ua malo i le palota mo  

Mana. Na faamavae mai le palemene i le 2010. 

Taimi nei o loo ua mautulaga i le iunivesite a  

Vitoria Ueligitone. Wikipedia 

APIA 1830 

Uluai faipule Samoa palemene a Niu Sila 

Kalama Samoa:  

                                     Mai le tusi—Tusitusi i le Gagana Samoa A Resource kit for writing in Samoan. Niupac 

O NI SESE MASANI I LE KALAMA SAMOA PE A TUSITUSI

1. E le femaliliea’i numera o le veape ma le nauna (autu).                                               

Ft. Ua alu tama. Faata’otoga sa’o: Ua alu le tama  
2. E le femaliliea’i numera o nauna ma soanauna.                                                                

Ft. O moa pa’epa’e. Faata’otoga sa’o: O moa papa’e.  
3. Sese le fausaga o se upu.                                                                                              

Ft. Tafao a le aiga. Faata’otoga sa’o: Tafaoga a le aiga 
4. Sese le faailoga (o,a) e fa’aaoga i le tulaga Senitive.                                                            

Ft. O le maile o le tama o Kolia. Sa’o: O le maile a le tama o Kolia 
5. Feavea’i le la’u ma le lo’u. Suinauna Pule.                                                                             

Ft. O lo’u maile. Upu sa’o: O la’u maile. 
6. o lana/ o lona. Suinauna Pule.                                                                                          

Ft. O lana tamā. Upu sa’o: O lona tamā.  
7. e ana/ e ona. Suinauna Pule.                                                                                     

Ft. O Mapu e ana le atalii. Upu sa’o: O Mapu e ona le atalii. 
8. Sese faailoga taimi o veape.                                                                                      

Ft. Ua alu Lagi ananafi. Sa’o: Na alu Lagi ananafi.  
9. Tusi faatasi veape ma malamala faasino.                                                                  

Ft. oifo/oane/aluatu. Vaevaega sa’o: o ifo/ o ane/ alu atu.  
10. Tusi faatasi le veape autu ma le motale.                                                                                   

Ft. Ua ou fia’ai i se i’a. Vaevaega sa’o: Ua ou fia ‘ai i se i’a.  
11. Tusi faatasi le le agai ma se veape.                                                                                           

Ft. E lēmafai. Vaevaega sa’o: E lē mafai.  
12. Tusi faatasi sooupu ma le atikale (le/se).                                                                                   

Ft. male, mole, ile, ose. Vaevaega tonu: ma le, mo le, i le, o se 
13. Faapipii faatasi faailonauna ma atikale le/se.                                                                  

Ft. ile lagi/ ise fale. Vaevaega tonu: i le lagi/ i se fale.  
14. Faapipii faatasi malamala soo ma faailonauna.                                                                     

Ft. ilalo/iluga/ifafo. Vaevaega tonu: i lalo/ i luga/ i fafo.  
15. Faapipii faatasi le faailoga tutasi nominata (o) ma atikale (le/se).                                               

Ft. Ole moa ua ta’a. Vaevaega tonu: O le moa ua ta’a.  
16. Feleiloga’i le suinauna ma le atikale.                                                                                

Ft. le matou aiga. Sa’o: lo matou aiga 

17. Feleiloga’i upu e tali foliga tutusa.                                                                                      
Ft. magumagu (fugalaau). manumanu (musu e tufa atu/aiu)   

18. Fa’aaoga sese le fa’a-.                                                                                                                      
Ft. Ua faasauni le tama e su’e. Sa’o: Ua sauni le tama e su’e.  

19. fia (motale) ma le mana’o (veape) e lē o faatasi.                                                                 

Ft. Ou te fia mana’o i se tupe. Sa’o: Ou te mana’o i se tupe/Ou te fia maua se tupe.   
(faaauau vaiaso fou) 
 



Lalo~Down 

1 underwear (7) 

2 iron (4) 

3 new house erected (2) 

5 Season: winter (9)  

6 men’s upper wear (4) 

7 be noisy of crowd (5) 

10 us two (4) 

13 friend (2) 

14 be standing on animal 

faeces (4) 

16 chart  (5)  

17 doctor (5)  

18 opposite—i luma (1,3) 

21 husk coconut (2) 

23 lice (3) 

24 grease (3) 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i                  

luma (clockwise) po’o tua 

(anticlockwise).                                    

E sa le feosoosofa’i.  

1.      Ta’u mai ni soa se tolu    

 o le talu i le Igilisi:    

 ________________________

 ________________________

 ________________________ 

2. Saili ni upu se 5 e faaiu        

i le fasiupu alu

 ________________________ 

 ________________________ 

 ________________________ 

3. Su’e le talutaluā; tusi       

sona faamatalaga:   

 ________________________

 ________________________

 ________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi. 

 POLE MA PAPA  

 

 T 

Papa, e iai  
se faamoe-
moe mo le 
Wallabies? 

  PASO I GAGANA E LUA  

Faatumu le paso i upu/igoa o le gagana     

Samoa. Fill crossword with Samoan words 

only. 
A 

 

 © PasoSamoa,1988 

TALI GALUEGA OLA 24 

UILI FAU’UPU #24                                  

1.  atoa—complete; 

atoa—full; atoa—

whole  

2. ata—faleata,  

fa’aata, faatauata, 

tusiata, pu’eata mnf 

3. talatalaō. veape.  

Ote a se matuāmoa; o 
se tagata e ote maloā 
pei se matuāmoa. 

Ua talatalaō  lava le 
fafine i le vaifale.    

   E iai le  
faamoemoe o 
taifau sosola  
a le SPCA, a o 
Osi ua leai lea. 

Faalava~Across  

1 be full of rubbish (6) 

4 full (4)   

8 lightning (4) 

9 Wendt character in 

book Leaves of the 

Banyan Tree (6)  

11 axe (pol) (2) 

12 doc Prescription (6) 

15 attack (6) 

19 very serious (4) 

20 pregnant (2)  

22 haughty (11) 

25 Mary (5) 

26 tycoon (5) 

  ITULAU 8  

Ua le lelei se moe i le  

talatalaō o moa i le 
taeao. 

4. tala, tālā, lata, lato,  

lātō, atoa, to’ala,  

talatala, talatalaō 
 

 

1 2 3 4 5 6

7

8 9

10

11 12

13 14

15 16 17 18 19

20 21

22 23 24

25 26

Manatua—faatumu le paso i 

upu Samoa 

 Saili igoa o i latou nei mai le ‘au a Samoa o loo auai i le 

Olimipeka i Rio, ma a latou taaloga: ‘afa minute 

Ia, ma si 
loomatua o  
Helen Clark,  
 
E le o fiafia 
taifau a Maoli 
  

Lisa Carrington—auro 

Hamish Bond—auro 

Eric Murray—auro 

O T O O T O A T O A

N L U V A L

O I O I G A L U P O

M A T V T E

A E T A L A N O A

T E U E T T

A L A F A U T O G O

A A A O G V

A U F A A F O F O G A

G L U E A

T A E A O M A U O A

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, OU AIGA  

I SAMOA MA NUU 

MAMAO; E AOGĀ                       

MO LE FANAU A’OGA 

 

Igoa: Usain Bolt 

Aso Fanau: 21 Aukuso 1986 

Ausiga: Siamupini Tuuga Tamo’e a le 

Lalolagi 

Fetu: Leo 

 

Igoa: Gata’ula Tosogi 

Aso Fanau: 15 Aukuso 1959 

Ausiga: Tautua mo Magele i le Faiva  

Faia’oga (Sutton Park Primary) silia i se  

20 tausaga, ma Samoa fo’i 

Fetu: Leo 

 

I latou i le fetu lenei e iloa i le agaga finafinau, faamaoni, e le 

fefefe e fa’aali o latou mafaufau. Pei uma lava ni aga a se 

leona pe a. Manuia lua aso fanau faatasi ma uso a faitau sa 

soifua i lenei vaimasina o le tupu o manu.     

 

        ATI A’E UPU                                                 

faafatāmanu. Vasega: nauna. Uiga e fa’aaoga ai i mea taua’oga: o se 
aga poo se auala e lagolago ai le fanau ia latou su’esu’ega. Mai taofi     
a alii su’esu’e (Bruner, Wood, Vygotsky). Soa Peretania—scaffolding.   
Ft. Na fa’aaoga e le faia’oga le aga faafatāmanu i lana lesona.  

Faaauau: O le Penina 

faafetai o loo malo fo’i le agaga lelei. A 

tatou faatagaina loa sea lagona e fai ma 

masani i taaloga ma soo se tausinioga, 

ua sili ai loa pe a faataatia. Ua tatou  

taga’i i ai i le tiga o se tagata tauvā e iloa 

lona malo ae sau le faaiuga e ese lava. 

Si tama fusu Aielani lea na le talitalia lona 

to’atama’i lalau loa faamasino. Ia, pau le 

mea ua faamaonia mai i Rio, o nei 

faamasino e o mai i le paneta o Puluto. 

Lea ua toe faafo’i vave i Puluto, paneta 

pogisa e palemia ai le tamaloa o Plutin.     

     Ma’eu le taumafai o la tatou ‘auta’alo 

lanuuliuli, tele valo’aga sa fai a o lea ua 

faaseseina uma. Ae faapena fo’i si tatou 

‘au lanumoana; e le faapea ua ese na 

maso ese nei loto. Tusa pau lava, ae  

mana’omia le auai soo i tauvaga tetele  

e saga faalelei ai tapulaa. Sau se taeao e  

oo lava i ai. 

   Talanoa i le faaa’oa’o, e sili Amerika i le 

fai o le faaa’oa’o leaga i tamaiti. Le aualii 

na pisa’ina ai Rio fai mai ua gaoi a latou 

meatotino e ni tagata e oofu i ofu leoleo. 

Fa lago mate e faaleagaina le suauu ma 

aifo i le pu ma’a le ta’uleleia.    

    Tele lava mea o le a tusi i le laupapa  

a le tou vasega, ailoga e ofi, ae ou te  

fautuaina le fanau, ‘aua ne’i e alu tusi 

faauma i le pa o le tou a’oga, poo tioata  

o le taavale a le faia’oga. E iloa gofie lava 

e le faia’oga le pi’o o lau tusitusi.  

    Sa ou faitau i le lipoti o le vaiaso. Fai 

mai ua oge faia’oga Niu Sila, ae ou te ’au 

i le manatu, e mafua ona o totogi. Ana se 

mea e amata uma faia’oga i le $75,000, e 

mautinoa e leai se isi e toe nofoa’i. O le 

popolega i le la’u mai fafo, o le pa’ū ai i 

lalo o totogi. To’atele faia’oga mai isi nuu 

e le popole i totogi, pau le mea taua o le 

soso mamao ese ma faalavelave.   

    Ua taumafai le malo e ave le faamua i 

le Saienisi Tekonolosi ma le Matematika 

(STM). O se lu’i tele mo fanau Pasefika 

ulufale i iunivesite. Taimi nei o le  

mana’oga lea, e leaga le gasolo mai o isi 

mai fafo ma faatumu nei avanoa talu ai le 

’augatā e ave na mataupu.   

    Manaia le fuafuaga a le SPCA. Masani 

tatou a o i ai e su’e ni fagafao a le fanau, 

e ave lava na’o manu pepeti ma aulelei. 

Ia, e te iloa atu lava le punou faanoanoa 

o se maile toeaina poo se pusi laufa’ia. 

Ua iloa mai e si pusi lou faitama faapito, 

ona faapea lea si ana tomumu, “Faapea 

lava a’u e te ese mai oe i le isi vaega.”  

    A o si maile ua liliu, ma faapea si ana 

mavava, “Fai mai fo’i o outou o tausimea  

a le foafoaga. Matuā tou leaga.” 

   A ia manuia faafo’i mai se upu ua sala.   


